
 ESTABLEZIMENDU TURISTIKO HARTZAILEEN INKESTA. Hotelak. 2022ko martxoa 
 

<2022ko martxoan 232.815 gaualdi gehiago izan ziren aurreko urtean Euskal AEko hotel-establezimenduetan} 
2022ko martxoan 232.815 gaualdi gehiago izan dira 

aurreko urtean baino Euskal AEko hotel-
establezimenduetan 

 
Atzerriko turisten sarrerak bost aldiz gehiago izan dira 2022ko martxoan 
 
Eustatek landutako datuen arabera, 2022ko martxoan Euskal AEko hotel-establezimenduetako 
sarrerak % 132,5 gehitu dira, eta gaualdiak % 146,5, urte arteko terminoetan.  
 
Guztira 209.119 sarrera izan dira, eta 391.781 gaualdi. 2021eko martxoan 89.930 sarrera eta 
158.966 gaualdi izan ziren. 
 
Atzerriko jatorriko pertsonen sarrerak guztizkoaren % 31,6 izan dira, eta gaualdiak % 32,9. Duela 
urtebete, aldiz, atzerriko jatorriko sarrerak guztizkoaren % 14,7 izan ziren, eta gaualdiak % 16,2. 
 

 
 

Hotel-establezimenduetako hileko sarreren % 14,6 Araban izan dira, % 43,7 Bizkaian eta % 41,7 
Gipuzkoan. Gaualdiei dagokienez, Araban 58.902 izan dira, gaualdi guztien % 15,0; Bizkaian 
171.384 izan dira, guztien % 43,7; eta Gipuzkoan gaualdiak 161.495 izan dira, Euskal AE osoan 
erregistratutako guztien % 41,2. 

Hiru lurraldeetan, hala sarrerak nola gaualdiak nabarmen igo dira, eta atzerriko turistenak 
nabarmentzen dira. Sarrerei dagokienez, Bizkaia nabarmentzen da, guztira % 146,8ra iristen baita; 
ondoren, Gipuzkoa dago (% 133,0), eta, azkenik, Araba (% 97,2). Gipuzkoan igo da gehien 
gaualdien kopurua (% 161,3), gero Bizkaian (% 152,2) eta, azkenik, Araban (% 101,6). 
 
Sarrera- zein gaualdi-kopuruak nabarmen egin du gora hiru hiriburuetan ere. Sarrerak % 113,7 igo 
dira Gasteizen, % 179,0 Bilbon eta % 158,2 Donostian. Era berean, Gasteizen % 115,0 gehitu dira 
gaualdiak, Bilbon % 196,7 eta Donostian % 196,0. 
 
Euskal AE osotara harturik, 2022ko martxoko batez besteko egonaldia 1,87 egunekoa izan da, hau 
da, 2021eko hilabete berean lortutakoa (1,77 egun) baino luzeagoa. 
 

 
 

Euskal AE osotara harturik, 2022ko martxoko okupazio-mailak % 40,3ra iritsi dira plazen arabera 
neurtzean, eta % 50,2ra gelen arabera neurtzean. 2021eko martxoarekin alderatuta, hazkundeak 
ehuneko 17,9 eta 19,9 puntukoak izan dira, hurrenez hurren.  
 
Errentagarritasuna, ADRren edo eguneko batez besteko tarifaren bidez neurtuta, 73,24 eurotan 
kokatu da Euskal AE osoan 2022ko martxoan. Lurraldeari dagokionez, balioak antzekoak dira: 
Araban 71,55 euro, Bizkaian 73,55 euro eta Gipuzkoan 73,54 euro. Hiriburuen arabera, ADR 86,11 
eurokoa izan da Donostian, 76,98 eurokoa Bilbon eta 62,97 eurokoa Gasteizen.  
 
Euskal AEn RevPar 36,74 eurokoa izan da 2022ko martxoan, 2021eko martxoan lortutako 18,91 
euroen oso gainetik.  

Informazio-oharrak 
 
ADR eta RevPAR serieak berriz zenbatetsi dira 2020ko urritik aurrera, estimazio-ereduan 
doikuntzak behin sarturik behatutako ADRren eta online erreserbako plataformetan jasotako tarifen 
arteko erlazioan aldaketa koiunturalek duten eragina kontrolatzeko.  
 
Hotelen ETHIren estaldura % 92,0koa izan da martxoan. Eustatek eskerrak ematen dizkie inkesta 
honetan parte hartu duten establezimendu guztiei eginiko ahaleginagatik. 
 
 
https://www.eustat.eus/dgsServicesWar/Mainld?gsservice=apps&gsrequest=getApplication
&idapp=EUSTAT 
 
Informazio gehiagorako: 
Eustat - Euskal Estatistika Erakundea / Instituto Vasco de Estadística  
Donostia kalea, 1  01010 Vitoria-Gasteiz 
Prentsa-zerbitzua: servicioprensa@eustat.eus Tlf: 945 01 75 62  

https://es.eustat.eus/explorador_datos_turismo_euskadi_hoteles.html?utm_source=pdf&utm_medium=notaprensa&utm_campaign=etr_powerbi_c
https://es.eustat.eus/explorador_datos_turismo_euskadi_hoteles.html?utm_source=pdf&utm_medium=notaprensa&utm_campaign=etr_powerbi_c

